
৪৯অ]
২৩১
শ্ৰীশ্ৰীশঙ্কৰদেৱ-মাধৱদেৱ চৰিত





 সবে মাধৱত কৈলা ॥২৪।

মাধৱে শুনিয়া  সাৱটি ধৰিয়া

 গলত ৰামানন্দক।

কান্দিলা বিস্তৰ  শঙ্কৰদেৱৰ

 সুমৰি মনে গুণক ॥২৫৷৷

শুনা সাধুজন  থিৰ কৰি মন

 ইকথা মহা আনন্দ।

শঙ্কৰ মাধৱ  বোলা নিৰন্তৰ

 লভিবা পৰমানন্দ ॥২৬৷৷







⸻









পঞ্চাশৎ অধ্যায়





—মাধৱৰ-ধৰ্ম্ম প্ৰচাৰ—






এহিমতে কান্দিয়া মাধৱদেৱ ৰৈলা।

মাধৱক সম্বোধিয়া ৰামানন্দো গৈলা।৷

আঠে চাৰি মাধৱৰ থানক আসন্ত।

মাধৱো তাহাঙ্ক বহু আদৰ কৰন্ত ॥১৮।৷

শঙ্কৰদেৱৰ পত্নী আছন্ত গােসানী।

তৈকে যান্ত আঠে পক্ষে মাধৱ অপুনি৷৷

এহিমতে বৰিষেক আছন্ত আনন্দে৷

শঙ্কৰৰ সপিণ্ডি কৰিলা ৰামানন্দে ॥২৷৷

